
A.L. 236 tal-2016

ATT DWAR IR-REGOLATUR GĦAS-SERVIZZI
TAL-ENERĠIJA U L-ILMA

(KAP. 545)

ATT DWAR IR-REGOLAMENT TAL-BINI
(KAP. 513)

Regolamenti tal-2016 li jemendaw ir-Regolamenti dwar 
Effiċjenza fl-Enerġija u l-Koġenerazzjoni

BIS-SAĦĦA tas-setgħat mogħtija bl-artikolu 37(1) tal-Att dwar
ir-Regolatur għas-Servizzi tal-Enerġija u l-Ilma u bl-artikolu 6(1) tal-
Att dwar ir-Regolament tal-Bini, il-Prim Ministru, bħala Ministru
responsabbli għall-Enerġija, u l-Ministru għat-Trasport u l-
Infrastruttura, wara konsultazzjoni mal-Uffiċċju dwar ir-Regolament
tal-Bini, ir-Regolatur għas-Servizzi tal-Enerġija u l-Ilma, l-Awtorità
għall-Ambjent u r-Riżorsi u l-Awtorità tal-Ippjanar, għamlu dawn ir-
regolamenti li ġejjin:- 

Titolu.

L.S. 545.16

1. It-titolu ta’ dawn ir-regolamenti hu r-Regolamenti tal-2016
li jemendaw ir-Regolamenti dwar Effiċjenza fl-Enerġija u l-
Koġenerazzjoni, u dawn ir-regolamenti għandhom jinqraw u
jiftiehmu ħaġa waħda mar-Regolamenti dwar Effiċjenza fl-Enerġija u
l-Koġenerazzjoni hawn iżjed ’il quddiem imsejħa "ir-regolamenti
prinċipali".

Jissostitwixxi r-
regolament 5 
tar-regolamenti 
prinċipali.

2. Ir-regolament 5 tar-regolamenti prinċipali għandu jiġi
sostitwit bir-regolament ġdid li ġej:

"Ħtiġiet dwar
bini tal-Gvern, 
eċċ.
L.S. 513.01

5. (1) (a) Mingħajr preġudizzju għar-
regolament 8 tar-Regolamenti dwar ir-
Rendiment tal-Enerġija fl-Użu tal-Bini, il-Bord
li Jirregola l-Bini jista’ jieħu miżuri li jkunu
effettivi paragunati mal-kost, inklużi
rinovazzjonijiet profondi u miżuri għal bidla fl-
imġiba tal-okkupanti, sabiex sal-2020 jiksbu
ammont ta’ ffrankar tal-enerġija f’bini eliġibbli
li huwa l-proprjetà ta’ u okkupat mill-Gvern li
jkun mill-inqas ekwivalenti għal dak meħtieġ fil-
paragrafu 1 tal-artikolu 5 tad- Direttiva 2012/27/
UE, liema ammont irid ikun rappurtat fuq bażi
annwali lill-Ministru.

(b) Il-Bord li Jirregola l-Bini
għandu jistma l-iffrankar ta’ enerġija msemmi
fil-paragrafi 1 sa 5 tal-artikolu 5 tad-Direttiva
2012/27/UE billi juża valuri adatti ta’ standard
għall-konsum ta’ enerġija ta’ bini tal-Gvern
ċentrali ta’ referenza qabel u wara r-ristawr u
skont l-estimi tal-wiċċ tar-riżerva tagħhom. Il-
kategoriji ta’ bini tal-Gvern centrali ta’ referenza
għandu jkun jirrappreżenta r-riżerva ta’ dak il-
bini.

(ċ) Il-Ministru għandu javża lill-
Kummissjoni, bil-miżuri li jkunu ppjanati biex
jiġu adottati u li jkunu juru kif dawn kieku
jiksbu titjib ekwivalenti fir-rendiment tal-
enerġija ta’ bini fi ħdan il-qasam tal-Gvern.

(2) Għall-finijiet li tiġi stabbilita l-
ekwivalenza tal-iffrankar meħtieġa li ssir skont
is-subregolament (1) mal-iffrankar tal-enerġija
msemmi taħt il-paragrafi 1 sa 4 tal-Artikolu 5
tad-Direttiva 2012/27/UE, il-Bord li jirregola l-
Bini għandu jistabbilixxi u jagħmel
pubblikament disponibbli inventarju ta’ bini tal-
Gvern Ċentrali li jkun imsaħħan u, jew imkessaħ
u li jkollu firxa ta’ art utli totali ta’ iżjed minn
250 m2, eskluż bini eżentat fuq il-bażi tal-
paragrafu 2 tal-artikolu 5 tad-Direttiva 2012/27/
UE, u li jkun fih din l-informazzjoni li ġejja:

(a) il-firxa tal-art f’m2; u
(b) ir-rendiment ta’ enerġija ta’

kull bini jew informazzjoni rilevanti oħra
dwar l-enerġija.
(3) Il-Bord li Jirregola l-Bini għandu

jinkoraġġixxi lil korpi pubbliċi, inklużi dawk
f’livell reġjonali u lokali, u lil korpi dwar l-
akkomodazzjoni soċjali regolati bid-dritt
pubbliku, filwaqt li jiġu rispettati l-kompetenzi
rispettivi u l-istrutturi amministrattivi tagħhom,
biex dawn:

Jemenda r-
regolament 10 
tar-regolamenti 
prinċipali.

3. Ir-regolament 10 tar-regolamenti prinċipali għandu jiġi
emendat kif ġej:

(a) is-subregolament (1) tiegħu għandu jiġi
sostitwit b’dan li ġej:

"(1) Il-Ministru għandu jippromwovi disponibilità
għall-klijenti finali kollha ta’ verifiki tal-enerġija ta’
kwalità għolja li jkunu effettivi paragunati mal-kost u li
jsiru b’mod indipendenti minn esperti kwalifikati jew
akkreditati skont il-kriterji ta’ kwalifika."; u

(b) fis-subregolament (2) tiegħu, minflok il-kliem "fis-
subregolament (1)(a)" għandhom jidħlu l-kliem "fis-
subregolament (1)". 

Jemenda r-
regolament 17 
tar-regolamenti 
prinċipali.

4. Fis-subregolament (6) tar-regolament 17 tar-regolamenti
prinċipali, minflok il-kliem "fl-Għaxar Skeda" għandhom jidħlu l-
kliem "fil-Ħdax-il Skeda".

Jemenda r-
regolament 19 
tar-regolamenti 
prinċipali.

5. Fis-subregolament (3) tar-regolament 19 tar-regolamenti
prinċipali, minflok il-kliem "Il-partijiet interessati" għandhom jidħlu
l-kliem "Il-Ministru".

(a) jadottaw pjan ta’ effiċjenza fl-
enerġija, li jimxi waħdu jew bħala parti
minn pjan ta’ klima aktar wiesgħa jew
wieħed ambjentali, li jkun fih għanijiet u
azzjonijiet speċifiċi ta’ iffrankar u
effiċjenza fl-enerġija, bil-għan li jiġi
segwit ir-rwol eżemplari tal-bini tal-Gvern
stabbilit fis-subregolamenti (1) u (2);

(b) jinstallaw sistema ta’ ġestjoni
ta’ enerġija, inklużi verifiki tal-enerġija,
bħala parti mill-implimentazzjoni tal-pjan
tagħhom;

(ċ) jużaw, fejn ikun adatt,
ESCOs, u ikkuntrattar dwar ir-rendiment
tal-enerġija biex jiġi ffinanzjat ir-ristawr u
jiġu implimentati pjanijiet biex iżommu
jew itejbu l-effiċjenza fl-enerġija għal
żmien twil.".

